
Árni Gregersen

Ein av vakrastu nátturuperl­
unum í Føroyum, Hoydalar, 
kemur nú aftur á dags­
skránna.

Orsøkin er, at studenta­
skúlin, sum hevur hildið til 
í hesum serliga vakra um­
hvørvinum síðani fyrst í 
sekstiárunum, flytur í bygn­
ing til miðnámsútbúgving­
arnar  við Marknagilsvegin.

Tað ger, at hugskot nú 
taka seg upp um, hvat Hoy­
dalar kunnu brúkast til, tá ið 
studentaskúlin er fluttur.

Borgarstjórin í Havn, 
Heðin Mortensen, hevur tik­
ið málið upp og spurt lands­
stýriskvinnuna við menta­
málum, Rigmor Dam, um 

hon hevur nakrar ítøkiligar 
ætlanir við økinum.

Økið í Hoydølum var 
fyrr brúkt til sanatorium 
ella brótssjúkrahús, tá ið 
tuberklarnir herjaðu í Føroy­
um.

Seinni var studentskúlin 
fluttur niðan hagar og har 
hevur hann verið í skjótt 
seksti ár. Nú verður so 
nýggjur miðnámsskúli 
bygdur í Marknagili, har 
studentaskúlin eisini fer at 
halda til.

Borgarstjórin stúrur
Heðin Mortensen, borgar­
stjóri í Havn, sigur í viðmerk­
ingunum til spurningin til 
landsstýriskvinnuna við 
mentamálum, at hann stúrir 

fyri, hvat fer at henda við 
Hoydølum.

Hann sigur, at tað helst 
eru nógvir almennir stovn­
ar, sum hava áhuga í at 
sleppa niðan í økið, har sum 
studentaskúlin er.

Heðin Mortensen sigur, 
at sleppur onkur stovnur 
niðan har fyribils, so kenna 
vit søguna. 

So verða bygningar og 
annað lagaðir til virksemi hjá 
viðkomandi stovni og  kemur 
so rætta hugskotið um hvat 
Hoydalar skal brúkast til, so 
verða mótgrundgevignarnar, 
at so og so nógvir pengar eru 
brúktir, so tað fer ikki at 
gera meining at flyta stovnin 
aftur.

Heðin Mortensen sigur:

TÍÐINDI

Spurningurin um hvat Hoydalar skal brúkast til, tá ið studentaskúlin flytur, er um at taka seg upp

STRÍÐ UM AT 
TAKA SEG UPP UM 
NÁTTURUPERLUNA 
HOYDALAR

Hetta økið í Hoydølum er stórur eftirspurningur eftir, men landsstýriskvinnan við mentamálum sigur, at ongin støða enn er tikin til, hvat tað skal brúkast til

Heðin Mortensen, Javnaðarflokkurin og borgarstjóri í Havn, vil hava at vita, 
hvat Hoydalar skal brúkast til, tá ið studentaskúlin verður fluttur


